
Tiga kesaksian dari Amerika
Syarikat:

Haitham seorang jurutera
perisian komputer yang
berkahwin dengan seorang
wanita dari latarbelakang
Kristian, bernama Jessica.
Walaupun secara luaran
Jessica telah memeluk agama
Islam, keluarganya yang
beragama Kristian tetap
mendoakannya dan suaminya
Haitham. Bapa Jessica selalu
bersaksi kepada Haitham dan

1

menjadi teladan yang benar
bagi hidup dengan Kristus.
Hasilnya, Haitham menjadi
lebih bersungguh-sungguh
dalam agamanya. Dia
membaca Qur'an dan mula
bersolat semula. Dia
menunaikan hajj sebanyak 13
kali, mencari damai, bahkan
berseru kepada Tuhan dari
bukit yang terpencil di Arab
Saudi: “Tuhan kepada
Abraham! Kalau Engkau ada
di sana, nyatakan DiriMu
kepada ku!”

Dan itulah yang Tuhan
lakukan. Semasa Haitham
membaca Perjanjian Baru, dia

mula mengenali betapa
pentingnya Kristus. Apa yang
dia baca disokong oleh
beberapa mimpi dan
penglihatan. Pada masa itu,
isterinya telah pun
meninggalkan Islam dan
membuat komitmen kembali ke
Kristus. Suatu hari Ahad, dia
menjemput Haitham ikut dia ke
gereja. Di kebaktian tersebut,
Tuhan telah berbicara kepada
Haitham, dan dia
menyerahkan hidupnya
kepada Kristus pada pagi itu.
Kini dia dan isterinya melayani
di kampung halaman mereka.



30 Hari | Tiga kesaksian dari Amerika Syarikat

Sunan merupakan seorang
Amerika beragama Islam
generasi ke-2; keluarganya
yang besar berasal dari
Bangladesh. Apabila Sunan
mula bermimpi tentang Yesus
Kristus, terbangkitlah
keinginan untuk tahu tentang
Dia dan ini menjadi suatu
panggilan. Pada tahun 2006,
dia telah memasuki Kerajaan
Kristus.

Maryam, seorang pelajar
sekolah tinggi yang beragama
Islam Syiah, sangat
merindukan damai dan ingin

diterima oleh orang lain —
perkara-perkara yang tidak
dialaminya dalam keadaan
rumahtangga yang tidak stabil
dan dalam masyarakat Islam di
mana dia tinggal. Apabila
kakaknya mula menyertai
kumpulan muda-mudi Kristian,
Maryam betul-betul ingin tahu
tentang apa yang dia lakukan,
tetapi juga terasa malu akan
perbuatan kakaknya yang
sanggup mengabaikan agama
Islam. Di sekolah, pelajar-
pelajar Muslim yang lain
menghamun kakaknya;
Maryam cuba
mempertahankan kakaknya,

tetapi dia tidak dapat
memberikan alasan yang
munasabah.

Pada suatu hari, Maryam
minta mengikuti kakaknya ke
persekutuan muda-mudi itu.
Di sana, dia telah bertemu
dengan orang-orang Kristian
benar yang mengasihinya dan
menunjukkan ajaran-ajaran
benar Kristus. Mereka
mengambil masa untuk
menjawab semua soalan
tentang kehidupan Kristus dan
ajaran-ajaran Alkitab secara
teliti dan keseluruhan. Lapan

tahun kemudian, selepas
hidupnya diubah secara
radikal, dan juga selepas
menghadapi banyak bantahan
dan rintangan daripada
keluarganya yang beragama
Islam, dia sedang melayani
Kristus di dunia Muslim.

30 Hari Doa bagi Dunia Muslim

